
Yurtimizda ta’limni yaxshilashga, uni o’qitishni takomillashtirishga katta e’tibor berilyapti. Bu borada mamlakatimiz prezidenti tomonidan o’quvchilarga ta’lim berishning eng samarali usullarini tadbiq qilish haqidagi taklif va mulohazalari e’tiborga molik.
Shaxsni tarbiyalash-“Ta’lim to’g’risida”gi  qonun  va “Kadrlar tayyorlash milliy  dasturi”da   Respublika ta’lim xodimlari zimmasiga o’ta mas’uliyatli vazifalar yuklaydi. Bu vazifani amalga oshirish jarayoni o’quvchilarni o’qitishga yangicha yondashish, o’qituvchilarni o’z kasbiga va o’zgalarga, ya’ni ta’lim oluvchilarga o’ta talabchanlik bilan munosabatda bo’lishni taqoza etadi. Pedagogik jarayonning eskirib qolgan texnologiyasini yangisiga almashtirish, zamonaviy maktabga davr talablar asosida yondashish, darsga esa yangicha usullarning loyihasini tadbiq etish asosiy masalalardan biriga aylanmoqda. Shuningdek Muhtаrаm Prezidentimiz Sh.M.Mirziyоyev tа’lim-tаrbiyа hаqidа shundаy degаn: “Biz tа’lim vа tаrbiyа tizimining bаrchа bо‘g’inlаri fаоliyаtini bugungi zаmоn tаlаblаri аsоsidа tаkоmillаshtirishni, tа’lim sifаtini оshirishni о‘zimizning birinchi dаrаjаli vаzifаmiz deb bilаmiz”
.
Pedagogik texnologiya  amaliyotda bajariladigan ma’lum pedagogik tizim loyihasi ekanligi ko’pchilikda katta qiziqish uyg’otadi. Odatda darsda ko’p gapiramiz, nazariy tushunchalar beramiz, biroq berayotgan ta’limimizning natijasi haqida o’ylamaymiz, uzundan-uzoq qilgan voizxonligimiz  o’quvchi yoki talabalarimizning xotirasida mustahkam saqlanib qolayaptimi, ularning ruhiyatiga ta’sir qiluvchi qanday vositalarni qo’llayapmiz, nazariyani amaliyot bilan qay darajada bog’layapmiz, bu haqda o’ylab ko’rishning mavridi yetib kelmadimikan deb o’ylanib qolamiz. Dars jarayonida mavzuni  taxlil qilish,  jins va xodisalarni taqqoslab o’rganish muhim ahmiyat kasb etadi. O’qituvchi notiq tahlil yordamida voqea-hodisalarni qismlarga ajratib, tomonlarni fikran birlashtirib, bir butun holiga keltirib nutqda ifodalaydi. Tahlil va taqqoslash  uzviy bog’liqdir. Sintezni  taxlil jarayoni  mavzu  yoki voqea-xodisalarni qismlarga bo’lib, yana fikran birlashtirishdir. Interfaol darslarida masalaning mana shu tomoni yanada ravshanlashadi va sintez usuli eng qulay dars jarayonini ta’minlaydi.
Texnologiya yangicha  usullar va vositalar tizimi bo’lib, ma’lum faoliyatning oldindan belgilangan natijalarini  namoyon qiladi. Bu iborani ta’lim mezoniga bog’lab izohlamoqchi bo’lsak darsning  miqdor va sifat jihatidan muvoffaqli chiqishini   kafolatlaydi. Texnologik jarayonning yaxshi natija, samara berishini oldindan  puxta loyihalashtirish va amalga oshirish, uning  mujassamligiga  bog’liq. Texnologiya usullarini dars jarayoniga tadbiq etish ko’p jihatdan muhitga, sharoitga, ko’nikma va kuzatishlar bilan uzviydir. Turli xil usullarga dastlab ko’nikish, o’rganish bir qadar qiyin kechadi. Avval boshda o’qituvchida ham  pedagogik mahorat yetishmay, qiyin vaziyatga tushib qolishi tabiiy bir hol. Keyinchalik darsning natijasi samaradorlikga olib keladi, interfaol darsning afzalligi o’z o’zidan namayon bo’la boshlaydi.

1. Tahlilni va o’ziga talabchanlikni kuchaytiradi.

2. Muommolarning  yechimini osonlashtiradi.

3. Qiyosiy tahlil, qiyoslab o’rganish qulay usul.

4. Obrazlarni qiyoslash
5. She’rlarni qiyoslash.

6. Adiblar ijodini qiyoslash.

7. Davrni qiyoslash
8. Tarixiy jarayonni qiyoslash
9. Yozuvchining  uslubiy, tasviriy vositalarini qiyoslash
10. Asarning zamonaviyligi, tarixiyligi to’g’risida baxs tug’dirish.

11. Obrazga nisbatan munosabat va mustaqil fikrlar.

12. Asar tizimining o’ziga  xosligi haqidagi baxslar
13. Asar mazmunini qayta hikoyalashda taqqoslash va sharqlash usuli.

14. “Diogramma Vena” usulida ikki asar yoki ikki obrazni qiyoslab, jadvalga solish.
 Adabiyot fanining bevosita ona tili, tarix, biologiya, etnografiya fanlari bilan uzviy bog’liqligi barchaga ma’lum. Shuningdek, biz adabiyotni madaniyat, san’at, ma’naviyat, ruhshunoslik hamda musiqadan alohida ajratib ham o‘rgana olmaymiz.  Bu haqida mamlakatimizda mutaxasislar hamda adiblarimiz tomonidan ko‘plab maqolalar e’lon qilingan. Qolaversa, o’rta maktab o’quvchilari uchun chiqarilgan 6 va 7-sinflar yangi ona tili darsliklarida alohida “Fanlararo aloqa” boblari keltirilgan bo‘lib, bunda fanlar bir-birini to’ldirishi, bir nuqtaga birlashtira olishi, ya’ni, fanlarni  integratsiyalash nazarda tutilgan. Integratsiyalashgan darslarning samaradorligi ancha keng bo’lib, u ta’lim jarayoning qulaylashtiradi, ta’lim sifatini oshirishga xizmat qiladi hamda o’quchilarning ta’lim va tarbiyasiga yangicha yondashadi

Bugungi kun talabi ta’limga yangicha yondashishni talab etadi. O’quvchilarni Milliy ruhda tarbiyalash esa asosiy vazifalarimizdan biridir.
O’quvchilarni milliy ruhda tarbiyalash eng avvalo ajdodlarimizni o’rganish bilan boshlanadi. Dastlab, xalq og’zaki ijodi va xalq og’zaki ijodi namunalari bo‘lmish, xalq qo’shiqlari, afsonalar ertaklar, miflar, aytishuvlar, topishmoqlar, tezaytishlar, maqollar hamda xalq dostonlari bilan tanishtirsak, so’ngra bosqichma bosqich adabiyot vakillarimiz hayoti va jodi bilan tanishtirib boramiz. 
Shuningdek, o’quvchilarning nazariy ma’lumotlar bilan bir qatorda, ma’naviy bilimlari ham ortib boradi.  

 Ammo adabiyot darslarini o’tishda, ko’pgina qiyinchiliklarga duch kelamiz.  Adabiyot darslarida o‘quvchilarga milliy ruhni singdirish ba’zan murakkablikni tug’diradi.  Ba’zan nega aynan bu shoir yoki adibni o’rganyapmiz degan savol o’rtaga chiqadi. Vaholanki, mazkur adiblardan tashqari ham adiblarimiz talaygina-ku. Bu kabi savollarga javob berish uchun dars mazmunini o’quvchilarga to’liq ochib berishimiz kerak. Bu odatda qanday amalga oshadi?

Mavzu og’zaki tushuntiriladi,yo bo’lmasa o’qituvchi tomonidan tayyorlangan turli metodik o’yinlarni bajarish, interaktiv savollar berish bilan amalga oshadi.  Tabiiyki, har doim ham og’zaki nutqda tushuntirish yoki muammoni o’rtaga qo’yib o’quvchining o’zini fikrlashga undash ham samara beravermaydi. Bunday muammolarni yechimi  albatta fan o’qituvchisining mavzuga jiddiy tayyorgarlik ko’rishini talab etadi. Chunki jiddiy tayyorgarliksiz dars o’tish o’qituvhining o’ziga qiyinchiliklar tug’durishi sir emas. 
Bundan tashqari o’quvchilar darsliklarda berilgan   she’rlarni  yodlashdan bo‘yin tovlashadilar. Ayniqsa, aruz vaznida yozilgan g‘azal, musamman, musaddas, mutazodlarni yod olish juda qiyin deb bilishadi. Bunday muammolarning yechimi birinchidan  she’r matnini yaxshilab tahlil qilish, mazmunini jo’n  va sodda qilib o’quvchilarga yetkazib berishdir. Ikkinchidan esa  g’azal yoki she’rni musiqaga qo’shib o’quchilar ongiga singdirib yorish ham yaxshi natija beradi. Biz quyida adabiyot fanini o’qitishda o’quvchilarni musiqa fani bilan hamohang olib borishni taklif qilmoqchimiz. Zotan, bolaning boshlang’ich savodini chiqarishda bola harflarni bir- biriga tizarkan, musiqiylikka jo’r bo’lgan holda  savod chiqaradi.(harflarni cho’zib, ba’zan ovoz tonini o‘zgartirib o’qishga harakat qiladi).Buni biz ilk dafa o‘qishni o‘rganayotgan bolajonlarning Alifboni o ‘rganishida guvohi bo’lamiz. Arab alifbosini o’rdanayotgan o’quvchilarda esa bu yanada yaqolroq namoyon bo’ladi. Tarixga nazar solganimizda esa biz jadid adabiyotimiz vakili ma’rifatparvar Hamza Hakimzoda Niyoziyning qoloq va qashshoq aholini ma’rifatli qilishdagi sa’y-harkatlarining guvohi bo’lamiz. U hali savodi yoq aholi uchun ma’rifat nurini sochish maqsadida o’zi yozgan she’rlariga  milliy musiqalar yozib, she’rlarini ashula qilib xalqqa singdirib yuboradi.(Shoir katta yoshdagi kishilar uchun “Milliy ashulalar uchun milliy she’rlar majmuasi” nomi ostida “Gul” to’plamlarini e’lon qiladi). Shu sababdan bo’lsa kerak shoirning sher’rlari milliy marshlarga aylanib tillarda doston bo’lib ketadi.
Darsliklarda berilgan barmoq va aruz vaznida yozilgan she’rlarni musiqaga bog’lab  o’rgatsak, natijaga erishishimiz oson bo’ladi. Masalan, Zahiriddin Muhammad Boburning hayoti va ijodini o’rgatishda Bobur g’azallariga bastalangan qo‘shiqlarni o‘quvchilarga eshittirsak, o’quvchilarda Bobur hayot yo’li haqida anchagina tushunchalar hosil bo’ladi. Qolaversa, Bobur portreti ko’z o‘ngida chiziladi. Biz tahlil qilayotgan sh’erda nima haqida bayon qilinayotgan bo’lda adabiyot o’sha fan bilan birlashadi. 
Biz o’quvchilarga adabiyot o’qitish bilan birga ularning insoniylik ruhiyatini ham ko’tarishga harakat qilmog’imiz kerak. Ho’sh, nima deb o’ylaysiz, bu o’quvchilarga nima beradi? Biz quyida adabiyotni musiqa bilan hamohang tarzda o’qitishning bir qancha afzalliklarini sanab o’tamiz:
1.O’quvhilarning ruhiyati ko’tariladi
2. O’quvchilar g’azallarni tez va oson yodlashadilar

3. Yodlangan g’azallar o’quvchilar xotirasida uzoq vaqt saqlanib qoladi

4. Eshitish , tinglash qobilyatlari rivojlanadi

5. So’zlarni to’g’ri talaffuz qila oladilar
6. Darsda bolalar zerikmaydilar

7 G’azalni matnini tahlil qilshga yordam beradi

8. o’quvhilarga milliy ruhni beradi

9. Adibning individual jihatini farqlay oladilar

10.Eskirgan va tarixiy so’zlarni ma’nosini  oson anglaydilar

11. Muammoga duch keladilar

12. Turli xil e’tirozlar bildira oladilar

13. O’zini baholay oladilar

14. Kommunikativ bilimlari shakllanadi

15. G’azal yoki she’r kim tomonidan ijro etilganini bilib oladilar


Biz quyida maktab adabiyot darsligida berilgan ayrim mavzularga mos holda tanlangan musiqa va ashulalardan namunalar ilova qilamiz.
	T/r
	Sinf 
	Mavzular
	Mavzuga mos qo’shiqlar
	Kim tomonidan ijro etilgan
	QR kodi

	
	
	
	
	
	

	1
	8
	“Kuntug’mish” dostoni
	“Kuntug’mish” dostoni
	Abdurashid baxshi Boymurodov
	

	2
	8
	Lutfiy hayoti va ijodi
	“Xoh inon, xoh inonma” g’azali
	Abdulla Shomag’rupov
	

	3
	8
	Lutfiy lirikasi
	Lutfiyxonlik
	Ozodbek Nazarbekov
	

	4
	8
	Alisher Navoiy hayoti va ijodi
	“Mubtalo bo’ldim sango”
	Zulayho Boyxonova
	

	5.
	9
	“Alpomish” dostoni
	“Alpomish” dostoni
	Shoberdi baxshi
	

	6
	9
	Ogahiy hayoti va ijodi
	Mustahzod
	Quvondiq Atajonov
	

	7
	9
	Furqat hayoti va ijodi
	“Fasli navbahor o’ldu” g’azali
	Tavakkal Qodirov
	

	8
	9
	“Sayding qo’yaber sayyod” musaddasi
	“Sayding qo’yaber sayyod” musaddasi
	Ziyoda
	

	9
	9 
	Furqat lirikasi
	“Kashmirda” g’azali 
	E’tibor Muzrobova
	

	10
	9
	Abdulla O’ripov hayoti va ijodi
	“O’zbekiston Vatanim manim” she’ri
	Bahrom Nazarov
	

	11
	9
	Omon Matchon hayoti va ijodi. “Vatan mehri” she’ri
	“Vatan mehri” she’ri
	Muyassar Razzoqova
	

	12
	9
	Omon Matchon lirikasi
	Avvallarga o’xshamas
	Sherali Jo’rayev
	

	13
	10
	Mashrab hayoti va ijodi
	“O’rtar” g’azali 
	Nasiba Abdullayeva
	

	14
	10
	Alisher Navoiy hayoti va ijodi
	“Ey, sabo”
	Qobil Ibrohimov
	

	15
	10
	Navoiy lirikasi
	“Aylagach” g’azali
	Hosila Rahimova
	

	16
	11
	Erkin Vohidov
	“O’zbegim” qasidasi
	Sherali Jo’rayev
	

	17
	11
	Cho’lpon
	Go’zal Turkiston
	O’zbekiston jurnalistika va ommoviy kommunikatsiyalar universiteti talabalari
	


“Fikriy hujum” (“Mozgovaya ataka”) metodi o’quvchi yoki talabalarning mashg’ulot jarayonidagi faolligini  ta’minlab, erkin fikr yurtishga o’rgatadi. O’quvchilarni mustaqil fikrlash,   muayyan mavzuni muhokama qilishga, yangi muommolarni keltirib chiqarishga, ijodkorlikga yetaklaydi. Ko’ndalang  turgan masalani hal etish, yechish jarayonini osonlashtiradi. Dars jarayonida o’rtaga  tashlangan  savol va uning javoblar luqma va hazil-mutoyiblardan iborat bo’lib, baxs-munozara mashg’ulotida o’quvchi yoki talabaning erkin ishtirokini oshiradi. Ta’lim jarayonida ushbu metoddan samarali va muvaffaqiyatli foydalanish o’qituvchining pedagogik mahorati taffakur qo’lami kengligiga bog’liqdir. “Fikriy hujum” metodidan foydalanish chog’ida o’quvchi yoki talabalar soni 15 nafardan oshmasligi lozim.

 Yangi pedagogik texnologiya asosida darsni tashkil etish qadimgi sharqona tarbiya tamoyillaridan butunlay voz kechish degan gap emas. Yangi pedagogik texnologiya g’arb ta’lim jarayonining eng ilg’or tamoyillari bo’lsada, sharqona an’analar, pandnoma-didaktik ruhida tarbiyani kuchaytirishi hamma vaqt milliy tarbiyamizning asosini tashkil etadi.  
“Bozor iqtisodi” bilan bog’liq davrda bolalarni biznesga o’rgatishning ham ahamiyati kattadir. Zeroki, bolalar ertangi kunda mustaqil hayotga qadam qo’yganlarida turli xil hayot to’siqlariga duch keladilar. Ana shu maqsadda “Aqliy hujum” uslubini qo’llagan holda, noan’anaviy uslubda o’tkazilgan “kichik va o’rta ”  biznesning afzalliklari va muommolari mavzusidagi dars ishlanmasini tajriba almashish jarayonida muhimdir.

Mavzu: “Kichik va o’rta biznesning afzalliklari va muommolari”.

 Dars maqsadlari: a) o’quvchilarga kichik , o’rta biznes, tadbirkorlik  asoslari bo’lgan, xususan O’zbekistondagi biznes yo’nalishlari haqida bilim berish. B)  o’quvchilarga taqqoslash, anglash, mustaqil fikrlashni o’rgatish; v) bozor iqtisodiyotiga o’tish davrining talablari, kichik va o’rta biznes korxonalarining respublikamiz xalq xo’jaligi uchun ahamiyati borasidagi bilimlarni mustahkamlash.

Darsning tashkiliy qismi-o’quvchilar bilan salomlashgandan so’ng, ular 6 kishilik 4 ta guruhga bo’linadi.

Usluksiz ta’lim tizimida turli mazmundagi muloqotni tashkil etish, jarayonining milliy  asoslari va mazkur jarayonda umuminsoniy kadriyatlar ustivorligi O’zbekiston respublikasi davlat siyosatining asosiy tamoyillaridan dir.

O’zbekiston Respublikasi ijtimoiy, iqtisodiy va madaniy rivojlanishining ma’naviy-axloqiy asoslari, o’qituvchining  xamkasblari, o’quvchilar, jamoat tashkilotlarining vakillari va ota-onalari bilan muloqot kabi golobollashuv asosidagi pedagogik hamkorlik, bu borada muammolarni yechish, shu kunning asosiy masalalaridandir. 

Sharq mutafakkirlari  Yusuf xos Xojib, Kayovus  Al-Xorazmiy, Abu 

Bir soatlik ilm o’rganish uch kunlik  ibodatdan yaxshi, bir kunlik dars esa uch oy tutilgan ruzadan afzaldir deb donolar bekoga o’qtirishmagan. Shunday ekan har bir o’qituvchi o’z zimmasiga yuklangan burch va vazifani chuqur anglab yetgan holda, nihoyatda xayrli ishga qo’l urganini his qilish lozimdir.

Pedagogik tizim  insoniyatning rivojlanishi davomida o’sib kelayotgan avlodni o’qitishga va tarbiyalashga bo’lgan zaruratdir. Demak, bu jarayonning  qadimdanoq  tizimi bo’lib, har bir davr uchun o’zining, davr talablariga javob beruvchi tizimi bo’lgan.

Adabiyot darslarida idrok xaritasidan ham foydalanish yaxshi samara beradi. Idrok xaritasida o’quvchilar fikriy qobiliyatlarini xaritaga qarab yo’naltirib boradi. Ham o’quvchining ongiga tezda asar haqida ma’lumotlar keladi. Xaritada asar qahramonlarining rasmlari yoki yozuvchilarning asarlari yozilgan va ular ham mayda bo’laklarga bo’lingan holda shakllantiriladi. 

Quyidagi xaritada ham badiiy uslub terminiga izoh berilgan. O’quvchilar bularni ko’radi ham o’qiydi va fikrlaydi. Demak badiiy uslubda nimalar berilgan va badiiy uslubga hos qaysi asarlar mavjud shu kabi savollarga javob berishadi. 
Xulosa qilib aytganda adabiyot darslarida yuqoridagi metodlarni qo’llash o’qituvchiga ham o’quvchiga ham yaxshi samara beradi. Chunki bu metodlarni qo’llashga ko’p vaqt ketmaydi. O’quvchilar bu metodlar orqali o’z fikrlarini erkin ayta oladilar. Bu metodlarning barchasi o’quvchilarda bilim, ko’nikma, malakani shakllantirishga xizmat qiladi. 

